
				এই পাতাটির মুদ্রণ সংশোধন করা প্রয়োজন। 
ম্যাচ খেলার পর।
১৪৭
তখন মনে হইল যে মাথার উপরে ছাত ভাঙ্গিয়া পড়ে বা ষষ্ঠ এবং পঞ্চমেরা জানিত যে গানের বীর ব্রুক আমাদের বড় ব্রুকের কোন রকম আত্মীয় নয়, চতুর্থ ফৰ্ম্মাদের সে সম্বন্ধে বিশ্বাস কিছু অনিশ্চিত ছিল কিন্তু তাহাদের অধিকাংশই মনে করিত যে বড় ব্রুকই তখন তাহার খুড়ার জাহাজে একজন মিডসিপম্যান অর্থাৎ নিম্নতন কর্মচারী ছিল, এবং নিম্নস্কুলের ছেলেরা এক মুহূর্তের জন্য এ সন্দেহ মনে স্থান দেয় নাই যে আমাদের বড় ব্রুকই আক্রমণকারীদের অগ্রণীরূপে জাহাজ চড়াও করিয়াছিল, তবে তখন সে কোন পদে অধিষ্ঠিত ছিল যে বিষয়ে কোন খেয়াল করা আবশ্যক মনে করে নাই। সঙ্গীতের অবকাশের মধ্যে বীয়ারের বােতলের ছিপি অতি দ্রুত ফুটিতে লাগিল এবং কথাবার্তাও সতেজে এবং স্ফুৰ্ত্তির সহিত চলিতে লাগিল এবং বড় ছােকরারা, অন্ততঃ তাহাদের মধ্যে যাহারা শুষ্ক কণ্ঠের সহিত সমবেদনা অনুভব করিয়াছিল তাহারা, পিঠের উপর দিয়া ঘােট ছেলেদের মধ্যে মগ চালান করিয়া দিতে লাগিল, এবং তাহারাও উহা নিমেষ মাত্রে নিঃশেষ করিয়া ফেলিতে লাগিল। | তারপর বাড়ীর প্রধান, ওয়ার্ণার উঠিয়া দাঁড়াইয়া কিছু বলিতে চাহিল, কিন্তু পারিল না, কারণ প্রত্যেক ছেলেই জানিত যে কি বিষয়ের অবতারণা হইবে, এবং টেবিলের ধারে ছােকরারা টেবিল চাপড়াইতে এবং হাততালি দিতে লাগিল, আর ছােট ছােরারা যাহারা পিছনে ঘিরিয়া দাঁড়াইয়াছিল তাহারা অভাবে পরস্পরের পিঠ চাপড়াইতে লাগিল এবং হাততালি দিতে দিতে ঘরের মধ্যে ছুটাছুটি করিতে লাগিল। তারপর গােল থামাইয়া ওয়ার্ণার তাহাদিগকে স্মরণ করাইয়া দিল যে ফুলবাড়ীর পুরাণ রীতি অনুসারে যে সব ছােরারা সেই ষষমহার শেষ ছাড়িয়া যাইবে সঙ্গীতের প্রথম রাত্রিতে তাহাদের স্বাস্থ্যপান আবশ্যক।

